
Mahabharatam Bharatapunyabhumih

மஹாபா⁴ரதம் பா⁴ரதபுண்யபூ⁴மி:

(ஓட்டூர் உண்ணி நம்பூதிரிப்பாட் விரசிதம்)
ஸ்தா²நே ததே³தத்³ப⁴ரதஸ்ய ராஜ்யம்
யத்ஸூரயோ வர்ஷமிதி ப்³ருவந்தி ।
யஸ்மாத³ஸாதா⁴ரணநித்யவர்ஷோ
யத்ரைவ ஜாதோ ப⁴க³வத்க்ரு’பாயா: ॥ 1॥
யஸ்மாதி³ஹைவேஶ்வரநித்யதீ³ப்தி-
ர்யஸ்மாதி³ஹைவாகி²லத⁴ர்மரோஹ: ।
யஸ்மாதி³த³ம் தை³த்யரிபோ: கலத்ரம்
தஸ்மாதி³த³ம் க்ஷேத்ரமுதீ³ரயந்தி ॥ 2॥
ஆத்மத்³யுதிர்வா ப⁴க³வத்ப்ரபா⁴ வா
பா⁴ஶப்³த³லக்ஷ்யார்த²தயாऽவதா⁴ர்யா ।
யத்³தி³வ்யதேஜஸ்யநிஶம் ரதத்வாத்
ப்ரக்²யாயதே பா⁴ரதஸம்ஜ்ஞயைதத் ॥ 3॥
அத்⁴யாத்மவித்³யாம்ரு’தமஸ்தி நாப்⁴யாம்
கலாணகா³த்ர்யா அஜநாப⁴தா⁴த்ர்யா: ।
வாஹ்நாஶுகை³ராஸுரத⁴ர்மரூபை-
ர்யச்சோ²ஷணாதே³வ ம்ரு’தா ப⁴வேத் ஸா ॥ 4॥
ஏதந்மஹாபா⁴ரததி³வ்யவர்ஷம்
ஸாக்ஷாந்மஹாபா⁴ரதவந்மஹிஷ்ட²ம் ।
வால்மீகிராமாயணவத்பவித்ரம்
ஶ்ரீமந்மஹாபா⁴க³வதாபி⁴ராமம் ॥ 5॥
யத்ரைவ ஜாக³ர்தி ஹிமாலயாக்²ய-
ஶைலாதி⁴பஸ்ஸம்யமிநாம் ஶரண்ய: ।
கௌ³ரீகு³ருர்ஜ்ஞாநதபஸ்ஸமாதி⁴-
மந்த்ரௌஷதீ⁴நாமதி⁴வாஸபூ⁴மி: ॥ 6॥

மஹாபா⁴ரதம் பா⁴ரதபுண்யபூ⁴மி:

யத்ரைவதா பா⁴க³வதாதி³ரூபா
க³ங்கா³பி⁴ரூபா த்³விவிதா⁴ஸ்தடிந்ய: ।
ஸர்வம் புநந்த்யஸ்த்ரு’ணவீருதோ⁴ऽபி
முக்திம் நயந்த்ய: பரிதஸ்ஸரந்தி ॥ 7॥
யத்ரைவ காஶீ ப³த³ரீ ப்ரயாகோ³
காமேஶ்வரம் பஞ்சவடீ குமாரீ ।
வ்ரு’ந்தா³வநம் மாருதமந்தி³ரம் ச
ஸ்ம்ரு’த்யைவ ஸம்ஸாரஹராணி ஸந்தி ॥ 8॥
யத்ரைவ வ்ரு’ந்தா³வநதி³வ்யதூ⁴லீ
க³ங்கா³ஜக³ந்நாத²மஹாப்ரஸாத:³ ।
ஏதத்த்ரயம் முக்தஜநைர்நிஷேவ்யம்
மூர்த்தம் சிதா³நந்த³ஸதத்த்வமஸ்தி ॥ 9॥
யத்ரைவ ராமாயணமாதி³காவ்யம்
ஶ்ரீபா⁴ரதம் பஞ்சமவேத³ஸம்ஜ்ஞம் ।
வல்மீகஜாத்ஸத்யவதீஸுதாச்ச
விஜ்ஞாநஸூர்யத்³வயமாவிராஸீத் ॥ 10॥
யத்ரைவ நிஶ்ஶேஷபுராணகு³ஹ்யம்
ஸச்சிந்மயம் பா⁴க³வதம் ப³பூ⁴வ ।
யத்க்ரு’ஷ்ணமேவாகி²லத⁴ர்மகு³ப்த்யை
க்³ரந்தா²த்மநா பு⁴க்³யவதீர்ணமாஹு: ॥ 11॥
யுத்³தே⁴ஷு தி³க்பாலஜிதோऽதிஶூரா-
ஸ்ஸத்யாய ஸர்வஸ்வமுசோऽதிதீ⁴ரா: ।
காருண்யதோ த³க்³த்³த⁴தி⁴யோ மஹாந்தோ
யத்ரைவ ஜாதாஶ்ஶதகோடிஸங்க்²யா: ॥ 12॥
ஸ்வர்ணே த்ரு’ணே துல்யத்³ரு’ஶோ விமுக்தா
முக்தௌ விரக்தா: பரமார்த²ப⁴க்தா: ।
ஈஶஸ்ய நாநாமது⁴ராவதாரா
யத்ரைவ நிர்லோப⁴தயா ப³பூ⁴வு: ॥ 13॥
தாதம் த்ரிலோகேஶ்வரநிர்விஶேஷம்

மஹாபா⁴ரதம் பா⁴ரதபுண்யபூ⁴மி:

ஜ்யேஷ்ட²ம் து தாதேந ஸமாநகக்ஷம் ।
ஜேஷ்டே²ந துல்யம் வயஸாதி⁴காம்ஶ்ச
ஸம்பா⁴வயந்தோ யத ஏவ ஜாதா ॥ 14॥
த்³ரு’ஷ்டிம் நிவர்த்யாவயவாந்தரேப்⁴ய:
பாதா³ரவிந்த³ம் பரஸுந்த³ரீணாம் ।
அம்பா³ங்க்⁴ரிபு³த்³த்⁴யா ஸததம் நமந்தோ
யத்ரைவ ஜாதா: புருஷாஸ்ஸுஶீலா: ॥ 15॥
யத்ரைவ ஸர்வாத்மஸமர்பணேந
ஶ்ரித்வா துரும் நிஶ்சலப⁴க்திபூர்வம் ।
முக்திம் த்ரு’ணீக்ரு’த்ய ஸமர்ச்சயந்த-
ஶ்ஶிஷ்யாக்³ரக³ண்யா அப⁴வந்நஸங்க்²யா: ॥ 16॥
யத்ரோத³பத்³யந்த கிலோபமந்யு-
ருத்தங்க உத்³தா³லக ஏகலவ்ய: ।
ஆசார்யப⁴க்தேர்மகுடாபி⁴ஷிக்த-
த்³ரு’ஷ்டாந்தபூ⁴தா மஹநீயஶிஷ்யா: ॥ 17॥
பூ⁴தேஷ்வநாக³ஸ்ஸு பி³ப⁴ர்தி த³ண்ட³ம்
யோ நிர்த³யஸ்ஸ த்ரிதி³வேஶ்வரோऽஸ்து ।
அந்யோऽஸ்து வா தஸ்ய பு⁴ஜம் ப்ரஸஹ்ய-
சே²த்தும் ஸஶௌர்யா யத ஏவ ஜாதா: ॥ 18॥
பா³லேஷு வ்ரு’த்³தே⁴ஷ்வப³லாஸு கோ³ஷு
விப்ரேஷு ஸம்ந்யாஸிஷு தாபஸேஷு ।
தீ³நேஷு பீ⁴தேஷ்வரணாக³தேஷு
ஸந்யஸ்தஶஸ்த்ரா யத ஏவ ஜாதா: ॥ 19॥
த⁴ர்மஸ்ய ஹேதோஸ்தநயம் கலத்ரம்
ராஜ்யம் ஶரீரம் த்ரிதி³வம் விமோக்ஷம் ।
ஸர்வாந் பதா³ர்தா²ம்ஸ்த்ரு’ணவத்³விஹாதும்
யத்தா மஹாந்தோ யத ஏவ ஜாதா: ॥ 20॥
த⁴ர்மஸ்ய ஹேதோர்கு³ருணா ஸுதேந
தாதேந மாத்ரா ஶ்ருதிபி⁴ஸ்ஸுரேஶை: ।
விஶ்வேஶ்வரேணாபி ச விக்³ரஹீது-

mahAbhAratamoTTUruNNinampUtirippAT.pdf 3



மஹாபா⁴ரதம் பா⁴ரதபுண்யபூ⁴மி:

முத்³ரிக்ததை⁴ர்யா யத ஏவ ஜாதா: ॥ 21॥
நிஷ்கிஞ்சநா அப்யதிதீ²நஶேஷாந்
ஸர்வஸ்வதா³நை: பரிதோஷயந்த: ।
அந்யாத்³ரு’ஶா அத்³பு⁴ததா³நஶூரா
யஸ்மிந்மஹாபா⁴ரத ஏவ ஜாதா: ॥ 22॥
நிஶ்ஶேஷமந்நம் ச முதா³திதி²ப்⁴யோ
த³த்வா ஸ்வயம் த்வப்⁴யவஹாரஹீநா: ।
க்ஷுத்க்ஷாமதே³ஹா நித⁴நம் க³தா யே
யத்ரைவ ஜாதா க்³ரஹமேதி⁴நஸ்தே ॥ 23॥
க்ஷுதா⁴நிவ்ரு’த்த்யை ஸ்வக்³ரு’ஹாக³தாநாம்
ஸுது³ஸ்த்யஜம் ஸ்வாங்க³மபி ப்ரதா³ய ।
க்ரு’தார்த²பா⁴வேந ம்ரு’தா க்³ரு’ஹஸ்தா²
விஹங்க³வம்ஶேஷ்வபி யத்ர ஜாதா: ॥ 24॥
தீ³நாநுஸேவாம் புருஷார்த²யந்த:
கைவல்யஸௌக்²யம் த்ரு’ணதூலயந்த: ।
கைவல்யநாத²ம் நிஜப்⁴ரு’த்யயந்தோ
யஸ்யாமஜாயந்த மஹாநுபா⁴வா: ॥ 25॥
ஆலிங்க்³ய ப⁴ர்த்து:குணபம் சிதாயாம்
தல்பே யதா² புஷ்பமயே ஶயாநா: ।
ஸம்ப்ரீதிபூர்வம் ஜ்வலநே த³ஹந்த்ய-
ஶ்சாரித்ரவத்யோ யத ஏவ ஜாதா: ॥ 26॥
ஸம்ஸ்தம்ப⁴யந்த்யோ ரத²முஷ்ணரஶ்மே-
ர்நிர்வீர்யயந்த்யஶ்ஶமநஸ்ய பாஶம் ।
வைஶ்வாநரம் சந்த³நபங்கயந்த்யோ
யத்ரைவ ஸாத்⁴வீமணயோऽபி⁴ஜாதா: ॥ 27॥
அரங்க³ஸீப³ஸ்ய ப⁴யப்ரதா³யீ
மராட்டதே³ஶஸ்ய விமோக்ஷகாரீ ।
அபி⁴ஜ்ஞலோகஸ்ய பதா³ப்³ஜஸேவீ
ப³பா⁴ஜ யத்ரைவ ஜநிம் ஶிவாஜீ ॥ 28॥

மஹாபா⁴ரதம் பா⁴ரதபுண்யபூ⁴மி:

ப்ரதாபஸிம்ஹோ யவநேந்த்³ரத³ந்தி-
ப்ரதாபவித்⁴வம்ஸவித³க்³த்³த⁴ஸிம்ஹ: ।
பளஶ்ஶிராட் சாங்க³ல பீ⁴மஸைந்ய-
க³லேகுடா²ரோ யத ஏவ ஜாதௌ ॥ 29॥
நார்த²ம் ந காமம் ந தி³வம் ந மோக்ஷம்
கிம் த்வார்த்திமேவாகி²லதே³ஹாபா⁴ஜாம் ।
ஸ்வஸ்யோபபு⁴க்த்யை க்ரு’பயா முகுந்தா³-
த்³வ்ரு’ண்வந் யதோऽஜாயத ரந்திதே³வ: ॥ 30॥
அந்த⁴ம் விதி³த்வா நிஜஜீவிதேஶம்
சைலஸ்ய க²ண்டே³ந விலோசநே ஸ்வே ।
ஸம்யக்பிதா⁴யாऽமரணம் ஸ்தி²தா யா
ஸா யத்ர ஜஜ்ஞே த்⁴ரு’தராஷ்ட்ரபத்நீ ॥ 31॥
அத்யந்தபா³ல்யே வயஸி ஸ்தி²தா யா
பூர்ணத்ரயீஶம் பரிரப்⁴ய ஸத்³ய: ।
அந்தர்ஹிதாऽபூ⁴த்³வபுஷைவ ஸாகம்
ஸா த⁴ந்ய கந்யா ச யதோऽஜநிஷ்ட ॥ 32॥
காசித்குரூராக்²யக்³ரு’ஹஸ்ய நாதா²
நாதீ⁴தவித்³யா வித⁴வா வராகீ ।
பூ⁴தே³வதந்வீ பிட²ரே ருரோத⁴
யத்ரைவ ஸாக்ஷாத் பரமம் புமாம்ஸம் ॥ 33॥
கோ³தா³ யதோऽஜாயத ரங்க³நாதோ²
நிர்மால்யதா⁴ரித்வமியாய யஸ்யா: ।
மீரா ச யஸ்யா ஹரிகா³நமாத்⁴வீம்
பீத்வா ஶிலாபி ப்ரணயாத³ரோதீ³த் ॥ 34॥
யத்ரைவ ஸீதா ஶப³ரீ ஜடாயு:
ஶ்ரீராமப⁴த்³ரோ ப⁴ரதோ ஹநூமாந் ।
பி⁴ஷ்மோம்ப³ரீஷோ விது³ஸ்ஸுதா³மா
ராதா⁴ யஶோதா³ பஶுபாஶ்ச ஜாதா: ॥ 35॥
நிம்பா³ர்கராமாநுஜமாத்⁴வமுக்²ய:
கண்ணப்பநந்த³த்³ரவிடா³ர்ப⁴காத்³யா: ।

மஹாபா⁴ரதம் பா⁴ரதபுண்யபூ⁴மி:

நாநாக்துகாராம புரஸ்ஸராஶ்ச
யத்ரைவ ஜாதா அமிதப்ரபா⁴வா: ॥ 36॥
யத்ரோதி³தா ரூபஸநாதநாத்³யா
லக்ஷ்மீத⁴ரஶ்ரீத⁴ரயாமுநாத்³யா: ।
ஜ்ஞாநேஶ்வரஶ்ரீதுளஸீபுரோகா:³
ஶ்ரீஸூரதா³ஸப்ரமுகா²ஶ்ச ப⁴க்தா: ॥ 37॥
மாணிக்யஸம்ப³ந்த⁴புரந்த³ராத்³யா:
பூந்தாநலீலாஶுகவல்லபா⁴த்³யா: ।
த்ரைலிங்க³பாவாரிஸதா³ஶிவாத்³யா
உத்³தா³மவீர்யா யத ஏவ ஜாதா: ॥ 38॥
ஸ பு³த்³த⁴தே³வ: கருணாஸமுத்³ர-
ஸ்ஸ ஶங்கரோ ஜ்ஞாநமஹாஸுமேரு: ।
ஸ கௌ³ரக்ரு’ஷ்ண: ப்ரணயாம்ரு’தாம்ஶு-
ஸ்த்ரயோऽபி யத்ரைவ ஸமாவிராஸந் ॥ 39॥
யத்ரைவ ஸாக்ஷாத³வதாரவர்ய:
ஶ்ரீராமக்ரு’ஷ்ணஸ்ஸகலாபி⁴ராமாம் ।
ஆஶ்சர்யரூபாம் நிஜதி³வ்யலீலா-
மஸ்மத்ஸமக்ஷம் ப்ரகடீசகார ॥ 40॥
யத்ரைவ க்ரு’ஷ்ண:ஸ்வயமேவ ஸாக்ஷாத்
பூர்ணம் பரம் ப்³ரஹ்ம ஸமாவிராஸீத் ।
யத்³தி³வ்யகேலீரஸஸிந்து⁴மத்⁴யே
போப்லூயதேऽத்³யாபி ஸமஸ்தலோக: ॥ 41॥
யஸ்யா மஹாபா⁴ரதபூ⁴ஜநந்யா-
ஸ்தந்யாம்ரு’தம் ஸுஷ்டு² பிப³ந்த ஏவ ।
வ்ரு’த்³தி⁴ங்க³தா வ்யாஸஶுகாம்ப³ரீஷ-

ப்ரஹ்லாத³வ்ரு’த்ராதி³ஸமஸ்தாப⁴க்தா: ॥ 42॥
பாதா³ப்³ஜதூ⁴ல்யா கருணாத்³ரு’ஶா ச
விஶ்வம் ஸமஸ்தம் புநதாம் ப³ஹூநாம் ।
புண்யாத்மநாம் பா⁴க³வதோத்தமாநாம்
ஜந்மக்ஷிதிம் தாம் ப⁴ஜே பா⁴ரதாம்பா³ம் ॥ 43॥

மஹாபா⁴ரதம் பா⁴ரதபுண்யபூ⁴மி:

யத்ரைவ வ்ரு’ந்தா³ரகம்ரு’க்³யமாணோ
த⁴ர்மாத்மகோ ரோஹதி கல்பவ்ரு’க்ஷ: ।
ய: பூரயத்யர்தி²ஜநஸ்ய ஹஸ்தம்
மோக்ஷாதி³பி⁴ஸ்ஸர்வவரப்ரதா³நை: ॥ 44॥
யத்ரைவ வேதோ³பநிஷத்புராண-

தந்த்ராதி³ நாநாகநகாசலாநாம் ।
யோகா³தி³நாநாஸரிதாம் ச ஸத்த்வாத்
ஸர்வஸ்ய ஹஸ்தஸ்த²இவாऽம்ரு’தாப்³தி: ⁴ ॥ 45॥
யத்ரைவ ஸத்³த⁴ர்மபவித்ரது³த்³த⁴ம்
ஶுத்³தா⁴த்³வயஜ்ஞாநமரந்த³யூஷம் ।
ஸர்வேஶ்வரஸ்நேஹக்⁴ரு’தம் ச த்⁴ரு’த்வா
நித்யம் ஸ்ரவந்தி த்ரிவிதா⁴ஶ்ச கல்யா: ॥ 46॥
காமார்த²யோர்த⁴ர்மபராயணத்வம்
த⁴ர்மஸ்ய நிர்முக்திவிதே⁴யபா⁴வ: ।
முக்தேஸ்ததா² ப⁴க்திபதா³ப்³ஜதா³ஸ்யம்
யத்ரைவ ஜாக³ர்தி யதா²ப்ரதா⁴நம் ॥ 47॥
வாதாஶநாநாம் க³க³நாம்ப³ராணாம்
யோகீ³ஶ்வராணாம் சரணாப்³ஜதா³ஸ்யம் ।
ஸாம்ராஜ்யலக்ஷ்மீ: ப்ரு’தி²வீபதீநாம்
யத்ரைவ ஸப்ரஶ்ரயமாதநோதி ॥ 48॥
வாணிஜ்யக்ரு’ஷ்யாதி³ஸமஸ்தயத்நா-
ஸ்ஸாஹித்யகீ³தாதி³ஸமஸ்தவித்³யா: ।
ஆஹாரநித்³ராதி³ஸமஸ்தபோ⁴கா³
யத்ரைவ நி:ஶ்ரேயஸலக்ஷ்யப³த்³தா:⁴ ॥ 49॥
யத்ர த்³விபா:ஸ்யுர்நிகி²லா க³ணேஶா:
கீஶா அஶேஷா ஹநுமத்ஸ்வரூபா: ।
ஶ்யேநாஸ்ஸமஸ்தா க³ருடா³ம்ஶபூ⁴தா-
ஸ்ஸர்பாஶ்ச ஸர்வே ஶிவபூ⁴ஷணாநி ॥ 50॥
ப⁴க்தோத்தமாநாம் நிஜஸந்ததீநா-

மஹாபா⁴ரதம் பா⁴ரதபுண்யபூ⁴மி:

முந்மத்தந்ரு’த்யைர்ஹரிகீர்தநைஶ்ச ।
ஆபாத³சூட³ம் புலகாநுவித்³தா⁴
யஸ்யாஸ்தநூரேவ ஸதா³ சகாஸ ॥ 51॥
நாந்நம் ந பேயம் நச மந்த்ரவர்ணோ
நாத்⁴யாத்மவித்³யா நச லோகவித்³யா ।
ஆபத்³ய விக்ரேயபதா³ர்த²கக்ஷாம்
யத்³யஜ்ஞபு⁴வ்யேவ கதா³ப்யது³ஷ்யத் ॥ 52॥
வார்த்³த⁴க்யகாலேऽப்யர்ஷிவ்ரு’த்திஶூந்யோ
கே³ஹே ஶயித்வா மரணம் ப்ரபந்நா ।
து³ர்பா⁴க்³யபூர்ணஸ்ஸுஜநாநுஶோச்யோ
யத்³பூ⁴தலே நாஜநி கோऽபி பூ⁴ப: ॥ 53॥
தாருண்யகாலே ஸமராங்க³ணே வா
வார்த்³த⁴க்யகாலே விபிநஸ்த²லே வா ।
ஶஸ்த்ரேண வா யோக³ப³லேந வா ச
யத்ர க்ஷிதீஶா விஜஹுஶ்ஶரீரம் ॥ 54॥
து³ஷ்புத்ரவஶ்யோ ஜநுஷாந்தசக்ஷு-
ர்போ⁴கை³கலோலோ து³ரிதப்ரவ்ரு’த்தி: ।
யத்³த⁴ர்மராஷ்ட்ரே த்⁴ரு’தராஷ்ட்ரபூ⁴போ-
ऽப்யந்தே ஹிமாத்³ரிம் தபஸே ஜகா³ம ॥ 55॥
ஸங்க்³ராமபூ⁴மேரிதரத்ர ஶூரா
யத்ரைவ ஶத்ரூந்ந கதா³பி ஜக்⁴நு: ।
வித்³வேஷபு³த்³த்⁴யாऽஹநி யுத்⁴யமாநா:
ப்ரேம்ணா து ராத்ராவுபகூ³ஹமாநா: ॥ 56॥
அத்³ரோஹநாம்நா ஶ்ரவணாபி⁴ராம-
ஶ்ஶாந்திஸ்வரூபேண விராஜமாந: ।
பீ⁴ருத்வகாபட்யமஹாவிலாஸோ
நோ யத்ர ஸத்³த⁴ர்மதயா ப்ரஶஸ்த: ॥ 57॥
நிர்பா⁴க்³யதாம் போ⁴க³த⁴நாபஹ்ரு’த்யா
யஸ்யா விதா⁴தும் ப³ஹவோऽபிஶேக: ।
தேஜோவத⁴ம் யோக³த⁴நாபஹ்ரு’த்யா

மஹாபா⁴ரதம் பா⁴ரதபுண்யபூ⁴மி:

யஸ்யாஸ்து கர்த்தும் கதமோऽபி நைஷ்ட ॥ 58॥
யத்ரைவ ந ப்³ரஹ்மவிதா³ம் முநீநாம்
ஸந்தாநவிச்சி²த்திரபூ⁴த்கதா³பி ।
யத்ரைவ சாத்மாநுப⁴வப்ரதீ³போ
நிர்வாபிதோ ஜாது ந காலவாதை: ॥ 59॥
யைவார்ஷப்ரு’த்²வீ ப்ரத²வே ப்ரஸந்நா
தே³வாதி³வ்ரு’க்ஷாந்தசராசரேப்⁴ய: ।
ச²ந்த³ஸ்தபோத⁴ர்மஸுதா⁴தி³தோ³ஹாம்-
ஶ்ச²ந்தா³நுரூபாநகி²லாந்து³தோ³ஹ ॥ 60॥
காமார்த²யோர்த⁴ர்மவிமோக்ஷதோऽபி
ஜ்யாய: பத³ம் கல்பயிதும் கதா³பி ।
நைவோபபந்நம் ஹ்ரு’தி³ மந்வதேஸ்ம
யத்ர ப்ரஜாப⁴ர்த்த்ரு’ஷு யே விஶிஷ்டா: ॥ 61॥
கைவல்யரூபம் மநஸோதிதூ³ரம்
ப்³ரஹ்மாத்³விதீயம் ஶிதி²லேந தா³ம்நம் ।
யைகா யஶோதா³ऽபரநாமதே⁴யா
கஸ்மிம்ஶ்சநோலூக²லகே ப³ப³ந்த⁴ ॥ 62॥
பாதே³ந யத்ஸ்பர்ஶநஶங்கயைவ
தே³வம் வியத்³வர்த்மநி ஸஞ்சரந்தீ ।
யஸ்யாமவாப்தும் ஜநிபா⁴க³தே⁴யம்
ந ப்ரார்த²யந்தே ததி³ச்ச²வோऽபி ॥ 63॥
யத்³ப⁴க்திதோ வைஶ்ரவணஸ்ய புத்ரௌ
ஶாபாபதே³ஶேந தருஸ்வரூபௌ ।
பூ⁴த்வாசிரம் தஸ்த²துரூர்த்³த்⁴வபாதௌ³

மூர்த்³தா⁴ தரூணாம் க²லு மூலமேவ ॥ 64॥
யத்³வ்யோமமார்கா:³ க்ரதுதூ⁴மதூ⁴ம்ரா
யத்³வாரிதா⁴ரா ப³லிபுஷ்பகீர்ணா: ।
யத்³ரேணுபுஞ்ஜாஸ்ஸுஜநாங்க்⁴ரிபூதா-
ஸ்தாம் த⁴ந்யத⁴ந்யாம் ப⁴ஜ பா⁴ரதோர்வீம் ॥ 65॥

மஹாபா⁴ரதம் பா⁴ரதபுண்யபூ⁴மி:

முக்தாப²லௌகே⁴ஷ்விவ ஹேமஸூத்ரம்
பூ⁴தேஷ்வநுஸ்யூததயா ப்ரவிஷ்டம் ।
கூ³ட⁴ம் மிதோ²யோஜகமாத்மதத்த்வம்
யத்ரைவ ஸாக்ஷாது³பலப்³த⁴மாஸீத் ॥ 66॥
யத்ரைவ பா⁴ஷாமதஜாதிதை³வ-
தாசாரஶாஸ்த்ராதி³ஷு த்³ரு’ஶ்யமாநம் ।
நாநாத்வமேகத்வவிஶுத்³த⁴த்³ரு’ஷ்டிம்
ப்ரேமப்ரவ்ரு’த்திம் ச ந ஜாது ஹந்தி ॥ 67॥
யத்ராப⁴வந் த்³வாத³ஶ புல்கஸஸ்த்ரீ-
தோகாநி பாக்கப்ரப்⁴ரு’தீநி தாநி ।
யை:ஸ்தா²பிதம் ஶாஶ்வதமைக்யமத்யம்
வர்ணாஶ்ரமத்⁴வம்ஸநமந்தரைவ ॥ 68॥
ஸத்ஸ்வப்யஸங்க்²யேஷு மதப்ரபே⁴தே³-
ஷ்வந்யோந்யவைரேண து தந்நிமித்த: ।
யத்ரைவ நைகோऽபி ரண:ப்ரவ்ரு’த்தோ
நைகோऽபி ரக்தஸ்ய பபாத பி³ந்து:³ ॥ 69॥
அந்யேஷு ராஜ்யேஷு கிராதகல்பை-
ர்முகை²ர்ஜநைரத்⁴யுஷிதேஷு ஸத்ஸு ।
யத்ரைவ தே³வைரபி வந்த்³யமாநா
வர்ஷே வஸந்திஸ்ம மஹாநுபா⁴வா: ॥ 70॥
நிஷ்பீடி³தா நிஷ்டு²ரநாஸ்திகௌகை⁴-
ர்தே³வார்சநம் கர்துமபாரயந்த: ।
த்³வீபாந்தரேப்⁴யோ ப³ஹவோ மதஸ்தா²
ஆக³த்ய யத்ரைவ க³திம் ஹ்யவிந்த³ந் ॥ 71॥
யத்ரைவ ஸம்ந்யாஸ இவாஶ்ரமத்வே-
நாங்கீ³க்ரு’தா ஸாது⁴க்³ரு’ஹஸ்த²வ்ரு’த்தி: ।
யத்ரைவ தே³வாலயதுல்யப⁴க்த்யா
ஶிஷ்டாலயஸ்தீர்த²தயா ப்ரஶஸ்த: ॥ 72॥
த்³ரோஹாந்நிவ்ரு’த்திர்முநிமண்ட³லாநாம்
யுத்³தே⁴ ப்ரவ்ரு’த்திஶ்ச மஹீபதீநாம் ।

மஹாபா⁴ரதம் பா⁴ரதபுண்யபூ⁴மி:

ஆபாததோऽந்யோந்யவிருத்³த⁴மேத-
த்³த⁴ர்மத்³வயம் யத்ர ப³பா⁴ஜ ஸக்²யம் ॥ 73॥
ஜ்ஞாநஸ்ய த⁴ர்மஸ்ய ச ஸூக்ஷ்மதத்த்வம்
ஜிஜ்ஞாஸுரேக:குலவாந்முநீந்த்³ர: ।
யத்ரைவ சண்டா³லகுலோத்³ப⁴வஸ்ய
வ்யாத⁴ஸ்ய பாத³ம் ஶரணம் ப்ரபேதே³ ॥ 74॥
நிர்மாநமோஹஸ்ஸமத்³ரு’க்ப்ரஶாந்தோ
கூ³ட⁴ஶ்சரந்கஶ்சந யோகி³வர்ய: ।
காருண்யஶக்த்யா நது தா³ஸ்யவ்ரு’த்த்யா
யத்ரைவ ராஜ்ஞஶ்ஶிபி³காமுவாஹ ॥ 75॥
பூ⁴மண்ட³லேஶஸ்ஸுயஶா தி³லீபோ
ப்³ரஹ்மாண்ட³நாதோ² ப⁴க³வாந்ஹரிஶ்ச ।
தே⁴நும் ஸவித்ரீமிவ ஸேவமாநௌ
யத்ரைவ ஸஞ்சேரதுரப்ரமத்தௌ ॥ 76॥
யத்ரைவ புண்யத்³விஜயஜ்ஞவேதி³-
ஸ்ஸம்ஶாந்தவாசம்யம பர்ணஶாலா ।
அத்யுக்³ரப்ரு’த்²வீஶ்வரயுத்³த⁴பூ⁴மி-

ராஸம்ஸ்த்ரயஶ்சோபநிஷஜ்ஜநந்ய: ॥ 77॥
யத்ரைவ தா³மோத³ரபார்த²யோஶ்ச
வ்ரு’த்ரேந்த்³ரயோஶ்சாத்³பு⁴தஸூக்திதா⁴ரா: ।
த⁴ர்மாஸ்பதா³ ப்³ரஹ்மபராஶ்ச ஶாந்தா-
ஸ்ஸங்க்³ராமமூர்த⁴ந்யபி ஸம்ப்ரவ்ரு’த்தா: ॥ 78॥
ஆபாததோऽந்யோந்யவிருத்³த⁴ரூபாந்
நாநாப்ரகாராந் மதஸம்ப்ரதா³யாந் ।
ஸாம்யேந யைகா பரிரக்ஷ்ய சக்ரே
ஸர்வம்ஸஹா நாம நிஜம் யதா²ர்த²ம் ॥ 79॥
யஸ்யாஸ்து கோஶே பு⁴வநத்ரயஸ்ய
போஷாய பர்யாப்தமநந்யஸித்³த⁴ம் ।
அக்ஷய்யமாத்⁴யாத்மிகவித்தமஸ்தி
விஶ்வம்ப⁴ராம் தாம் ப⁴ஜ பா⁴ரதாக்²யாம் ॥ 80॥

மஹாபா⁴ரதம் பா⁴ரதபுண்யபூ⁴மி:

ஸ்தநந்த⁴யோऽபீஶகதா²ம் ஶ‍்ரு’ணோதி
ஶுகோऽபி கா³யத்யபி⁴தா⁴ம் முராரே: ।
வில்வாதி³வ்ரு’க்ஷோऽபி த³தா³தி முக்திம்
யத்ரைவ தத்³பா⁴ரதமேவ ஸேவே ॥ 81॥
யத்ரைவ ஸாக்ஷாத்துளஸீ விரூடா⁴
யத்ரைவ கீ³தோபநிஷத் ப்ரகீ³தா ।
யத்ரைவ கா³யத்ர்யுத³யம் ப்ரபேதே³
தத்ரைவ மே ஸம்பததாத்ப்ரணாம: ॥ 82॥
யத்ரைவ தே⁴நுர்ஜநநீவ பூஜ்யா
யத்ரைவ மாதா கி³ரிஜேவ வந்த்³யா ।
யத்ரைவ பி⁴க்ஷுர்ஹரிவத்ஸமர்ச்ய-
ஸ்தஸ்யை நமோ பா⁴ரதத⁴ர்மபூ⁴ம்யை ॥ 83॥
யத்ரைவ மேகா⁴ அம்ரு’தம் கிரந்தி
யத்ரைவ வாதா: ப்ரணவம் ஜபந்தி ।
யத்ரைவ வ்ரு’க்ஷா அதிதீ²ந் ப⁴ஜந்தி
தஸ்மாத் கிமந்யத் ப்ரணமாநி வர்ஷம் ॥ 84॥
தீர்த²ஸ்த²லாநாம் ஸுரகேதநாநாம்
புண்யாஶ்ரமாணாம் நிக³மாக³மாநாம் ।
ப⁴க்திக்ரியாஜ்ஞாநதப:பதா²நாம்
க்ரீடா³த⁴ரண்யை நம ஆர்ஷபூ⁴ம்யை ॥ 85॥
ஸத்யவ்ரதாநாம் பதிதே³வதாநாம்
ப⁴க்தோத்தமாநாம் முநிபுங்க³வாநாம் ।
யோகீ³ஶ்வராணாமவதாரபும்ஸாம்
வந்தே³ஸவித்ரீமஜநாப⁴தா⁴த்ரீம் ॥ 86॥
அத்⁴யாத்மசைதந்யக⁴நாயமாணா-

மேகைகதூ⁴லீகணிகாம் யதீ³யாம் ।
மேநே நரேந்த்³ரஶ்ஶிவலிங்க³கல்பாம்
தஸ்யை நிப³த்³தோ⁴ऽஞ்ஜலிரார்ஷபூ⁴ம்யை ॥ 87॥
யஸ்யா:ஸ்ம்ரு’திர்லோசநமஶ்ருபூர்ணம்

மஹாபா⁴ரதம் பா⁴ரதபுண்யபூ⁴மி:

ஹஸ்தாம்பு³ஜம் கோரகிதம் ஶரீரம் ।
ரோமாஞ்சிதம் ஸந்மநஸாம் வித⁴த்தே
தஸ்யை நமோऽஸ்த்வார்ஷவஸுந்த⁴ராயை ॥ 88॥
யத்ஸேவநார்த²ம் ப³ஹவோ விமுக்தா
ஹஸ்தஸ்தி²தம் யோக³ஸமாதி⁴ஸௌக்²யம் ।
த்யக்த்வா முதா³ऽவ்ரு’ண்வத ஜந்மம்ரு’த்யு-
து:³கா²நி தாமார்ஷபு⁴வம் ப⁴ஜாமி ॥ 89॥
யஜ்ஜீவநாடீ³ பரமாத்மவித்³யா
யந்மாத்ரு’கா த்யாக³பராயணத்வம் ।
யத்போஷணம் ஶாஶ்வதத⁴ர்மரக்ஷா
தாம் புண்யபூ⁴மிம் ப்ரணமாம்யபீ⁴க்ஷ்ணம் ॥ 90॥
யா கர்மணாம் பாவநயஜ்ஞபூ⁴மி–

ர்யா யோகி³நாம் நிர்ஜ்ஜநவந்யபூ⁴மி- ।
ர்யா ஜ்ஞாநிநாம் கேவலமோக்ஷபூ⁴மி-

ஸ்ஸா வர்த்³த⁴தாம் பா⁴ரதபுண்யபூ⁴மி: ॥ 91॥
இதி ஶ்ரீ ஓட்டூர் உண்ணி நம்பூதிரிப்பாட் விரசிதம் மஹாபா⁴ரதம் ஸம்பூர்ணம் ।
ஶுப⁴ம்

The 91 verses are on the greatness and glory of Bharata. First few verses explain various

names of the country, like bharata, ajanabhavarsha, etc. The poet’s name is Ottur Unni

Nambudiripad of Kerala, who has received Presidential award for his contribution to

Sanskrit literature. Unni Nambudiripad, Ottoor was an outstanding devotional and mystic

poet and commentator of Puraanams, Unni (real name, Subrahmanian) Nambudiripad was

born in 1904 in the well-known Ottoor Mana. Upto the age of 15, his study was mainly

concentrated on the Vedams and a few Kaavyams of Sanskrit. Ill health did not allow him

to study beyond the 9th standard.

He was a gifted poet and a blessed soul who could realize God. He wrote numberless

devotional poems eulogizing Him from various angles. He was also a talented prose

writer and short story writer. He is the author of books without number, the major ones

being ᳚Naamaambika ᳚, ᳚Shyaamasundaran, ᳚Mandaakini, ᳚Aanandamurali, ᳚Yamunaakunjam ᳚,
᳚Neelachandrika apart from ᳚Satheerthhyante Kaazhcha (drama), ᳚Pooppaalika, and ᳚Thriveni ᳚

மஹாபா⁴ரதம் பா⁴ரதபுண்யபூ⁴மி:

(short story collections). ᳚Rasamaadhuri ᳚ and ᳚Sreeramakrishna Karnaamrutham ᳚ (Sanskrit
books) and many poems yet to be collected and published in book form. He almost

became a recluse or ᳚Samnyaasi towards the end of his life. He breathed his last in

1989. The M. Phil. Thesis The Sanskrit Poet in Ottur (link below in Indextra) of Dr. C.

Sreekumaran of Guruvayoorappan college, Calicut reveals more of this great poet’s work.

(From namboothiri.com).

He was a great devotee of Krishna and received mantra from Swami Nirmalananda, a direct

disciple of Sri Ramakrishna. The verses are in anushtup and are in simple Sanskrit, so that

even beginners can understand them easily.

